
Azərbaycanda demoqrafik və
ziyyət son illərdə təkcə statistik 
məsələ deyil, eyni zamanda so-
sial-iqtisadi təhlükəsizlik prob-
lemi kimi aktuallaşıb. Rəsmi 
rəqəmlər əhalinin say artımının 
davam etdiyini göstərsə də, də-
rin təhlil demoqrafik tarazlığın 
pozulduğunu, xüsusilə doğum 
səviyyəsinin azalması, miqra-
siya və əhalinin yaşlanması 
kimi risklərin ön plana çıxdı-
ğını ortaya qoyur.
Əhalinin azalması dünyanın 
əksər ölkələrində və qarşısı
alınmaz formada baş verir. 
Bu prosesə bir çox faktorlar 
təsir göstərir. Ən əsası isə 
əhalinin azalmasının qlobal 
miqyasda baş verməsidir. 
Əksər inkişaf etmiş ölkələr-
də təbii artım sıfıra yaxındır. 
Məsələn, 2025-ci ilin göstəri-
cilərinə görə, ABŞ əhalisinin 
artım tempi cüzi 0,5% olub. 
Bu, COVID-19 pandemiya-
sından sonra ən aşağı artım 
səviyyəsidir. Bu dövrdə ABŞ 
əhalisi təxminən 341,8 mil-
yon nəfərə çatıb, lakin ar-
tım çox zəif olub. Bu azalma 
əsasən xalis miqrasiyanın 
kəskin azalması ilə əlaqədar-
dır: əvvəlki dövrlərdə ABŞ-
yə 2 milyondan çox miqrant 
gəlirdisə, indi bu rəqəm 
təxminən 1,3 milyona düşüb.

Doğum səviyyəsi 
yarıbayarı azalıb

Azərbaycanda isə miqrasi-
ya problemləri sonrakı sıra-
larda gəlir. Dövlət Statistika 
Komitəsinin məlumatlarına 
əsasən, son 10 il ərzində Azər
baycanda doğulan uşaqların 
sayı mərhələli şəkildə azalıb.
Əgər 2010-cu illərin əvvəlin-
də ailələrdə orta hesabla 2–3 

uşaq normaya yaxın idisə, 
hazırda bu göstərici əksər 
ailələrdə 1-2 uşaqla məh-
dudlaşır. 2011-ci ildə ölkədə 
doğulan uşaqların sayı 176 
min nəfər civarında olmuş-
dusa, 2024-cü ilin statistika-
sına görə cəmi 102 310 uşaq 
doğulub. Ötən ilin yanvar–
oktyabr dövründə isə 80 802 
doğulan körpə qeydə alınıb. 
Ümumiyyətlə, müstəqilliyin 
ilk illəri ilə müqayisədə rə
qəmlər məyusedici dərəcədə 
fərqlənir. Belə ki, Azərbay
canda 1991-ci ildə hər 1000 
nəfərə 26,6 doğum düşürdü
sə, 2011-ci ildə bu göstərici 
təxminən 19,4 idi. Bundan 
13-14 il sonra - 2024-2025 döv-
ründə isə bu rəqəm təxminən 
10,1-9,5 doğum səviyyəsinə 
düşüb. Rəqəmlər göstərir ki, 
14 il ərzində (2011-2025) do-
ğum səviyyəsi demək olar 
ki, yarıbayarı azalıb.
Rəsmi statistikada yer alan 
maraqlı məqamlardan biri 
nikahdankənar doğulan uşaq
ların da sayının azalmasıdır. 
Əgər 2023-cü ildə ölkədə  ni-
kahdankənar 15 622 uşaq do-
ğulmuşdusa, 2024-cü ildə bu 
rəqəm 13 228-ə düşüb. Bu me-
yil nikah institutuna münasi-
bətdə bəzi sosial dəyişiklikləri 
də əks etdirir, amma ümumi 
doğum səviyyəsində müsbət 
trend saymaq üçün kifayət 
deyil.

Nikahların sayı 2 dəfədən 
çox azalıb

Doğum sayının azalmasının 
təbii ilk səbəbi bağlanan ni-
kahların sayının kəskin azal-
ması ilə bağlıdır. Rəsmi mə-
lumatlara görə, 2025-ci ilin 
yanvar-oktyabr dövründə öl
kədə cəmi 40 739 nikah qey-
də alınıb. Bu, 2024-cü ilə nis-
bətən təxminən 2% azalma 
deməkdir.

2025-ci ildə əhalinin hər 1000 
nəfərinə düşən nikah sayı 4,8-
4,6 ətrafındadır. 2011-ci ilin 
statistik rəqəmləri isə bun
dan iki dəfədən çox nikah 
bağlandığını göstərir. Belə 
ki, həmin ildə Azərbaycanda 
88 145 nikah bağlanıb. Bu, 
əhalinin hər 1000 nəfərinə 
9,7 nikah deməkdir. Yəni, 
son 10-15 ildə nikahların sayı 
sabit şəkildə aşağı enişdədir 
ki, bu da demoqrafik trend-
lərə təsir edir.
Onu da qeyd edək ki, 2011-
ci ildə hər 1000 nəfərə təx-
minən 13,5 təbii artım düşür-
düsə, 2024-cü ildə bu rəqəm 
təxminən 4,2-4,3 olub. 2025-
ci ildə isə eyni göstərici təx-
minən 3,3-3,4 ətrafındadır. 

Rəqəmlərdən göründüyü 
kimi, son illərdə göstəricilər 
daha sürətlə dəyişir. Bu ciddi 
azalma nəticəsində ölümlə
rin sayı doğumların sayına 
daha sürətlə yaxınlaşır və tə-
bii artım zəifləyir. Azərbay
canda il ərzində dünyasını 
dəyişənlərin sayı 60 min nə
fərdən artıqdır.
Ekspertlərə görə, nikahların 
azalmasının əsas səbəbləri 
sırasında gənc ailələrin mad-
di imkanlarının zəifləməsi, 
mənzil probleminin kəskin 
qalması, nikah yaşının yük-
səlməsi, qadınların təhsil və 
əmək bazarında daha fəal ol-
ması və s. yer alır. Mütəxəs-
sislərin fikrincə, bu tendensi-
ya davam edərsə, yaxın 10-15 
ildə təbii artım faktiki olaraq 
sıfıra enə bilər.

Boşanmalar da bir 
tərəfdən...

2011-ci ildə Azərbaycanda 
təxminən 10 747 boşanma halı 
qeydə alınıb. Bu, o dövr üçün 
əhalinin hər 1000 nəfərinə 1,2 
boşanma demək idi.
Dövlət Statistika Komitəsinin 
məlumatına görə, 2024-cü il
də ölkədə təxminən 21 384 
boşanma qeydə alınıb. Bu 
rəqəm 2023-cü ilə nisbətən 
azalma göstərir: 2023-cü ildə 
21 688 boşanma halı olub.
2025-ci ilin yanvar–oktyabr 
dövründə isə Azərbaycanda 
17 254 boşanma qeydə alınıb. 

Bu, 2024-cü ilin eyni dövrü 
ilə müqayisədə boşanmala-
rın təxminən 4,8% azaldığını 
göstərir. Statistika göstərir 
ki, son illərdə boşanmala-
rın ümumi sayı kəskin artıb, 
2025-ci ildə isə nisbi azalma 
meyli müşahidə olunub. Bu-
nunla belə, boşanma səviy-
yəsi 2011-ci illə müqayisədə 
xeyli yüksəkdir və ümumi 
mənfi demoqrafik trendin bir 

hissəsidir.
Yaşlı əhali artır, gənclər 

ölkəni tərk edir
Doğum səviyyəsinin azal-
ması fonunda Azərbaycanda 
əhalinin yaş strukturu da də-
yişir. Yaşlı əhalinin payı təd-

ricən artır, əmək qabiliyyətli 
yaşda olan əhali isə nisbətən 
azalır.
Qeyd edək ki, 2025-ci ilin 
statistik rəqəmlərinə görə, 
Azərbaycan əhalisinin 21,2 
faizini 0-14 yaşlı uşaqlar təş-
kil edir. 15-64 yaşında olan 
əmək qabiliyyətli vətəndaş-
lar isə 69,6 faizdir. Əhalinin 
9,2 faizi isə 65 yaşdan yuxa-
rıdır. Bu göstəricilər ölkədə 
əvvəlki illərlə müqayisədə 
yaşlı əhalinin payının artdı-
ğını göstərir. Belə ki, hazırda 
Azərbaycan hələ də nisbətən 
cavan ölkə olsa da, yaşlıların 
payı yavaş-yavaş artır. Əgər 
bu tendensiya davam edər-
sə, yaxın gələcəkdə yaşlıların 
xüsusi çəkisi daha da yük-
sələ bilər.
“Əhali asılılıq əmsalı” statis-
tikası göstərir ki, işlək yaş-
da olmayan (uşaq və yaşlı) 
insanların sayı hər 100 işlək 
yaşda olanlara nisbətdə təx-
minən 43,6% təşkil edir ki, 
bu da o deməkdir ki, hər 100 
işlək yaşda olan adama təx-
minən 44 asılı şəxs düşür. Bu 
nisbət əvvəllər daha yüksək 
olsa da, son illərdə yenə də 
stabil səviyyədə qalır.
Bu prosesin mümkün nəti-
cələri artıq hökuməti də na-
rahat edir. Belə ki, pensiya 
sisteminə yükün artması, 
əmək bazarında kadr çatış-
mazlığı, sosial xərclərin yük-
səlməsi özünü artan rəqəm-
lərlə göstərir. Hazırda bu 
problem kəskin görünməsə 
də, demoqraflar bunun “ge-
cikmiş böhran” xarakteri da-
şıdığını bildirirlər.

Miqrasiya — demoqrafik 
tarazlığa görünməyən zərbə
Azərbaycanda demoqrafik 
vəziyyətə ciddi təsir göstərən 
əsas faktorlardan biri də miq-
rasiyadır. Rəsmi statistikada 
bu proses məhdud göstərilsə 
də, qeyri-rəsmi məlumatlar 
və ekspert qiymətləndir-
mələri minlərlə gəncin ölkə-
ni tərk etdiyini göstərir.
Əsas miqrasiya istiqamətləri:
– Rusiya və MDB ölkələri 

(əmək miqrasiyası);
– Avropa ölkələri (təhsil və 
daimi yaşayış);
– Türkiyə (təhsil və biznes 
fəaliyyəti).
Bu proses xüsusilə 20–35 yaş 
arası, yəni demoqrafik və 
iqtisadi baxımdan ən aktiv 
təbəqəni əhatə edir ki, bu da 
uzunmüddətli perspektivdə 
ölkə üçün ciddi risk yaradır.

Regionlar niyə boşalır?
Regionlar üzrə demoqrafik 
disbalans da qeyd olunan 
problemin mühüm tərəflə-
rindən biridir. Son 10 ildə 
ucqar kəndlərin boşalması 
tendensiyaya çevrilib.
 Elm və təhsil naziri Emin 
Əmrullayev ötən il çıxışları-
nın birində ölkədə 4400-dən 
artıq orta məktəbdən 1500-
nün şagird çatışmazlığı ilə 
üzləşdiyini və onların bağ-
lanmaq təhlükəsi ilə qarşı-
laşdığını bildirmişdi. Onlar-
dan 400-dən artığında cəmi 
30–35 şagird təhsil alır. Bu, 
əsasən ucqar kəndlərdə yer-
ləşən orta məktəblərdir ki, 
əhalinin köçməsi məktəbləri 
şagirdsizliklə üz-üzə qoyur. 
Vaxtilə qaynar məktəb həyatı 
indi sönükdür, sınıq-salxaq 

partaların arxasında həvəs-
siz oturan uşaqlar onlara 
candərdi dərs deyən müəl-
limlərini dinləyir...
Bu problemin nəticəsidir ki, 
Azərbaycanda demoqrafik 
artım bərabər paylanmayıb. 
Bakı və Abşeron yarımada-
sında süni artım müşahidə 
olunur, rayon və kəndlərdə 
əhali sürətlə azalır, bəzi böl-
gələrdə məktəblərlə yanaşı 
sosial infrastrukturun bağ-
lanması riski də yaranır. Bu 
disbalans regionların iqtisadi 
inkişafını zəiflədir və daxili 
miqrasiyanı daha da sürət-
ləndirir.

Hökumətin qarşısında 
yeni çağırış var...

Hökumət son illərdə demoqra-
fik siyasət çərçivəsində müəy-
yən addımlar atsa da, eks-
pertlər bu tədbirlərin kifayət 
etmədiyini bildirirlər. Mövcud 
problemlər arasında:
– doğum və uşaq müavinətləri-
nin real xərcləri kompensasiya 
etməməsi;
– gənc ailələr üçün əlçatan mən-
zil proqramlarının məhdudluğu;
– regionlarda dayanıqlı iş yerlə-
rinin çatışmazlığı;
– miqrasiyanın real miqyasının 
etiraf edilməməsi göstərilir.
Əgər mövcud tendensiyalar 
dəyişməz qalarsa, Azərbay-
can yaxın onilliklərdə de
moqrafik baxımdan ciddi sı-
naqlarla üzləşə bilər. 
Ekspertlər hesab edir ki, və-
ziyyətin yaxşılaşdırılması 
üçün gənc ailələrə kompleks 
sosial dəstək mexanizmləri 
yaradılmalı, regionların iq
tisadi cəlbediciliyi artırılma
lı, miqrasiyanı azaldan sti-
mullar tətbiq olunmalı və 
demoqrafik siyasət real 
statistikaya əsaslanmalıdır. 
Əks halda, demoqrafik prob-
lem təkcə sosial deyil, həm 
də milli təhlükəsizlik məsələ-
sinə çevrilə bilər.

E.Rüstəmli
Mənbə: “AzPolitika.info”

İnnovasiya lideri Bakcell 
21-ci əsrin proqramlaşdır-
ma akademiyası olan Pe-
erstack Academy ilə stra-
teji tərəfdaşlığa başlayıb. 
Əməkdaşlıq çərçivəsində 
innovasiya və süni intel-
lekt sahəsində potensial la-
yihələrin icrası, real sənaye 
ehtiyaclarına uyğun proq-
ramlaşdırma bacarıqlarının 
inkişafı və texnologiya sahə-
sində ixtisaslı kadrların ye-
tişdirilməsi əsas istiqamət-
lər kimi müəyyən edilib.
Peerstack Academy la-
yihəyönümlü və prakti-
ki yanaşmaya əsaslanan 
proqramlaşdırma təlimlə-

ri təqdim edən müasir IT 
akademiyasıdır. Akademi-
yanın kampusu Azərbay-
can Texniki Universitetinin 
binasında yerləşir. Tədris 
modeli real iş mühitinə uy-
ğun bacarıqların formalaş-
dırılmasına və beynəlxalq 
standartlara cavab verən 
texnoloji mütəxəssislərin 
hazırlanmasına fokuslanır.
Hazırda Peerstack Aca-
demy-də 100-dən çox aktiv 
tələbə təhsil alır. Tərəfdaş-
lıq çərçivəsində ilk il ər-
zində 250 tələbənin təqaüd 
proqramı ilə əhatə olunma-
sı nəzərdə tutulur.
Təlim çərçivəsində tələ-

bələr Ruby, JavaScript, Re-
act, PostgreSQL və REST 
API kimi texnologiyalar 
üzrə praktiki təcrübə qa-
zanır, proqramı uğurla ta-
mamladıqdan sonra isə iki 
beynəlxalq akkreditasiyalı 
diplom və işlək tətbiqlər-
dən ibarət portfoliolarla 
məzun olurlar.
Bakcell və Peerstack Aca-
demy arasında qurulan bu 
əməkdaşlıq innovativ ide-
yaların real texnoloji həllərə 
çevrilməsi üçün yeni imkan-
lar yaratmaqla yanaşı, ölkə-
də texnologiya sahəsində 
insan kapitalının inkişafına 
töhfə verməyi hədəfləyir.

Əmək və Əhalinin Sosial Müdafiəsi Na-
zirliyi tərəfindən Dünya Bankının maliy-
yə dəstəyi ilə icra olunan “Məşğulluğa 
Dəstək Layihəsi” iştirakçılarına, habelə 
həssas qruplar üçün iş yerlərinin yaradıl-
masına dəstək məqsədli daha bir pilot la-
yihəyə başlanıb.
“Sosial cəhətdən həssas şəxslər üçün əlavə 
iş yerlərinin yaradılması” adlı layihə özü-
nüməşğulluq proqramının genişlənməsində 
mühüm rol oynayan “Məşğulluğa Dəstək 
Layihəsi” üzrə qurduğu kiçik biznesə işçi 
qəbul edən benefisiarları əhatə edir.

Onların işə qəbul etdikləri işçilərin əmək-
haqlarının, habelə bununla bağlı işəgö-
türən və  və işçi tərəfindən ödənilməli 
olan vergi və digər sosial ayırmaların ilk 
3 ayda tam məbləği, növbəti 3 ayda isə 50 
faizi “Məşğulluğa Dəstək Layihəsi” tərə-
findən ödəniləcək.
Bu günlərdə Qubada yeni layihə barədə 
məlumatlandırma tədbiri olub. Layihənin 
məqsədləri və icra prosesi barədə ətraflı 
məlumat verilib. 
Vurğulanıb ki, bu pilot layihə həmçinin 
benefisiarlarda artıq işəgötürən təfəkkürü 
və təcrübəsinin formalaşmasına şərait ya-
ratmağı hədəfləyir. Habelə onların işə qə-
bul etdikləri şəxslərlə ilk 6 aydan sonrakı 
dövrdə də əmək münasibətlərini davam 
etdirmələri nəzərdə tutulur.   
Tədbirdə yeni layihəyə cəlb edilən Qusar 
şəhər sakinləri  - özünüməşğulluq proq-
ramı üzrə “Un məmulatlarının istehsalı” 
zərfi üzrə kiçik biznesini qurmuş Aygün 
Hacımuradova və “Mebel sexi” zərfi üzrə 
kiçik biznesini qurmuş Vadim Rzayevlə 
əməkdaşlıq müqavilələri imzalanıb. 
Onlarla və layihəyə cəlb olunacaq digər 
iştirakçılarla müvafiq prosedur əsasında 
işlər aparılacaq. 

Azərbaycanın Türkiyədəki ticarət nü-
mayəndəsi Tamerlan Tağıyevin rəhbərlik 
etdiyi heyət Aralıq dənizi bölgəsində An-
talya, Burdur və İsparta vilayətlərində, 
eləcə də Antalyanın Alanya rayonunda ti-
carət və sənaye palatalarına səfərlər edib.
AZƏRTAC xəbər verir ki, ölkəmizin in-
vestisiya imkanlarının daha geniş küt-
ləyə çatdırılması məqsədi daşıyan səfər 
çərçivəsində keçirilən görüşlərdə palata 
rəhbərləri və üzv iş adamları ilə bir araya 
gələrək Azərbaycandakı investisiya im-
kanları, sahə üzrə potensial və əməkdaşlıq 
perspektivləri barədə geniş məlumatlar 
verilib.
Təqdimatlar zamanı Azərbaycanda fəa-
liyyət göstərən sənaye parklarında, eyni 
zamanda, azad iqtisadi zonalarda və iş-
ğaldan azad edilmiş ərazilərdə investorlar 
üçün nəzərdə tutulan güzəştlər və aza-
dolmalar haqqında ətraflı məlumat pay-
laşılıb, digər təşviq mexanizmləri barədə 
məlumat verilib.

Ticarət nümayəndəsi Tamerlan Tağıyev 
palatalarda etdiyi çıxışlarında investor-
ları Azərbaycana, xüsusilə işğaldan azad 
edilmiş Qarabağ bölgəsinə sərmayə qoy-
mağa dəvət edib. O, Azərbaycan dövləti-
nin sahibkarların daim yanında olduğunu 
vurğulayaraq, investorları onlara təqdim 
olunan xüsusi təşviq və dəstək mexanizm-
lərindən yararlanmağa çağırıb.
Təqdimatlardan sonra iş adamlarının su-
alları cavablandırılıb və mümkün əmək-
daşlıqlar barədə fikir mübadiləsi aparılıb.
Qeyd edək ki, Azərbaycan Ticarət Nü-
mayəndəliyi Ofisi Azərbaycan Respubli-
kasını təmsil edərək İqtisadiyyat Nazir-
liyinin tərkibində, İstanbulda fəaliyyət 
göstərən rəsmi dövlət qurumudur. Ofis 
Türkiyədəki iş adamlarına Azərbaycan-
dakı investisiya və ticarət imkanlarını ta-
nıtmaq, investisiya proseslərində dövlət 
dəstəyi göstərmək və iki ölkə arasında iq-
tisadi əməkdaşlığı gücləndirmək məqsə-
dilə fəaliyyətini davam etdirir.

Kənd təsərrüfatı naziri Mə-
cnun Məmmədov Azərbay
canda səfərdə olan Tür-
kiyənin “Alagöz Holdinq” 
Şirkətlər Qrupunun İdarə 
Heyətinin sədri Cantürk Ala-
gözün rəhbərlik etdiyi nü-
mayəndə heyəti ilə görüşüb.
Kənd Təsərrüfatı Nazirliyi-
nin İctimaiyyətlə əlaqələr 
və informasiya təminatı 
şöbəsindən verilən məlu-

mata görə, nazir Məcnun 
Məmmədov bildirib ki, 
Azərbaycan ilə Türkiyə ara-
sında dostluq və qardaşlıq 
münasibətləri bütün sahələr-
də olduğu kimi aqrar sahədə 
də uğurla inkişaf edir. 
“Alagöz Holdinq” Şirkətlər 
Qrupunun İdarə Heyəti-
nin sədri Cantürk Alagöz 
ölkəmizdə kənd təsərrü-
fatının inkişafının dövlət 

tərəfindən dəstəkləndiyini, 
bu amilin aqrar sektora in-
vestisiya qoyuluşu prose-
sini daha cəlbedici etdiyini 
vurğulayıb. Rəhbərlik etdiyi 
şirkətin Azərbaycanda aq-
rar sektorla sıx əməkdaşlıq 
etdiyini bildirən Cantürk 
Alagöz ölkəmizin kənd 
təsərrüfatına sərmayə qoyu-
luşunda maraqlı olduqlarını 
qeyd edib.

